
PRA KATA

Standard ini menyediakan kerangka untuk
mencegah, mengesan, dan menangani risiko
rasuah bagi semua jenis organisasi.

Sistem Pengurusan Anti Rasuah atau MS ISO
37001:2016 Anti-Bribery Management System
(ABMS) merupakan standard antarabangsa yang
dirangka untuk membantu organisasi dalam
membangunkan, melaksanakan, mengekalkan,
dan memperbaiki sistem pengurusan anti-rasuah.

Standard ini menyediakan kerangka kerja bagi
tujuan mencegah, mengesan, dan menangani
risiko rasuah dalam organisasi serta urus niaga
perniagaan mereka. la terpakai kepada organisasi
sektor awam dan swasta, termasuklah pertubuhan
bukan berasaskan keuntungan, tanpa mengira
saiz atau industri.

Berdasarkan sejarah penubuhan Sistem Pengurusan
Anti Rasuah, ia telah dibangunkan oleh badan
penetapan antarabangsa dalam tahun 2013,
melalui jawatankuasa yang dinamakan Project
Committee 1ISO (PC 278) dan dianggotai oleh
pakar-pakar dari lebih 50 buah negara termasuk
Malaysia. dan dinamakan Project Committee ISO
(PC 278), Sistem Pengurusan Anti Rasuah telah
dilancarkan pada tahun 2016.

Seterusnyaq, Suruhanjaya Pencegahan Rasuah
Malaysia (SPRM) telah mengemukakan permohonan
kepada Jabatan Standard Malaysia (JSM) untuk
menerima pakai ISO 37001 di Malaysia.

Pada tahun 2017, pelancaran ISO 37001 telah
dilaksanakan, dan kemudiannya dikenali sebagai
MS ISO 37001:2016 Anti-Bribery Management System
(MS 1SO 37001 ABMS).

MS ISO 37001:2016 Anti-Bribery
Management System (ABMS) ialah
standard antarabangsa untuk
membantuorganisasimembangun,
melaksana, mengekalkan, dan
memperbaiki sistem pengurusan
anti-rasuah.”

Sendario Semasa

di Malaysia dan
Antarabangsa

Rasuah merupakan fenomena yang berjangkit dan
kini semakin berleluasa. Rasuah boleh membawa
kepada kerosakan sosial, moral, ekonomi, dan politik
yang serius, melemahkan tatakelola dan tadbir urus
sesebuah organisasi, mewujudkan persaingan yang
tidak sihat, seterusnya menghalang pembangunan
negara. Rasuah turut memberi impak negatif terhadap
pembentukan integriti, keadilan, perlindungan hak
asasi manusia, dan usaha penghapusan kemiskinan.

Kebanyakan negara dan kerajaan di peringkat global
telah menunjukkan keprihatinan dalam menangani
rasuah melalui perjanjian antarabangsa seperti
Economic Co-operation and Development (OECD)
menerusi Convention on Combating Bribery of Foreign
Public Officials dan United Nations Convention against
Corruption (UNCAC), serta melalui undang-undang
antarabangsa mereka.

Penglibatan individu di dalam aktiviti rasuah merupakan
kesalahan undang-undang di bawah perundangan
di Malaysia dan di peringkat antarabangsa. Dewasa
ini, selain individu, organisasi juga dikaitkan dengan
kebertanggungjawaban untuk aktiviti-aktivit rasuah
yang berlaku di dalam organisasi. Namun, peruntukan
undang-undang sahaja belum mencukupiuntuk
membendung atau menyelesaikan masalah rasuah.
Lantaran itu, setiap organisasi hendaklah lebih proaktif
dalam usaha membanteras rasuah di persekitaran
masing-masing, untuk menyumbang kepada usaha
pembanterasan rasuah di negara kita.

Organisasi Kerjasama dan Pembangunan Ekonomi (OECD)

“Rasuah mengganggu integriti ialah organisasi antarabangsa yang mempromosikan
y r ; : dasar untuk meningkatkan kesejahteraan ekonomi
keadilan, hak asasi manusia, dan ot seatall

usaha penghapusan kemiskinan.

Negara global menangani isu ini : : : : :
United Nations Convention against Corruption (UNCAC)

melalui perjanjian ~ seperti OECD adalah perjanjian antarabangsa pertama yang
Convention on Combqting Bribery komprehensif untuk memerangi rasuah, ditubuhkan

pada 2003 oleh PBB. Malaysia meratifikasi UNCAC
pada 2008 dan komited mematuhi piawaian dan garis
antarabangsa.”. panduan pencegahan serta pengesanan rasuah.

dan UNCAC, serta undang-undang

Senario Semasa di Malaysia dan Antarabangsa

Di Malaysia, penerapan MS ISO 37001:2016 dalam
operasi dan urus niaga sangat kritikal dan signifikan,
memandangkan Kerajaan semakin serius memerangi
dan membanteras rasuah, serta menggesa setiap
entiti untuk memperkukuhkan tatakelola dan tadbir
urus korporat masing-masing.

Pembangunan Pelan Anti-Rasuah Nasional (NACP)
(2018 - 2023), disusuli oleh Strategi Pembanterasan
Rasuah Nasional (NACS) (2024 — 2028), adalah bukti
kesungguhan pihak Kerajaan dalam memastikan
sistem pengurusan, pentadbiran dan urus niaga di
Malaysia bebas dari salah guna kuasa, penyelewangan
dan rasuah.

Strategi membanteras rasuah yang diperkenalkan
menekankan pewujudan persekitaran perniagaan yang
bebas dari pengaruh rasuah untuk menarik pelaburan
asing dan seterusnya memacu pertumbuhan
ekonomi yang mampan.

Syarikat atau organisasi di Malaysiag, terutamanya
yang terlibat dalam perolehan kerajaan, diminta
untuk melaksanakan MS ISO 37001:2016, sebagai
usaha penjajaran dengan aspirasi negara dalam
menerapkan budaya pematuhan, integriti dan
akauntabiliti baik di sektor awam mahupun swasta.

NACS merangkakan lima strategi utama iaitu
Pendidikan, Kebertanggungjowab Awam, Suara
Rakyat (voice), Penguatkuasaan dan Insentif, yang
relevan kepada syarikat tersenarai awam dalam
pembangunan Pelan Anti-Rasuah Organisasi (OACP)
masing-masing. Dalam hal ini, Bursa Malaysia turut
memberi sokongan dengan menggalakkan syarikat
menyertai program Sistem Integriti Korporat Malaysia
(CISM) sebagai persediaan untuk pensijilan MS 1SO
37001:2016 ABMS.

Di peringkat antarabangsa, standard MS ISO 37001:2016
ABMS diiktiraf dan diterima pakai oleh kerajaan-
kerajaan dan organisasi dengan objektif untuk
mengurangkan kadar risiko rasuah dalam pasaran
global yang semakin berleluasa. Kebanyakan syarikat
multi-nasional mengadaptasi ISO 37001:2016 ABMS ke
dalam program pematuhan mereka, terutamanya
syarikat-syarikat yang beroperasi di bawah undang-
undang anti-rasuah yang ketat seperti U.S. Foreign
Corrupt Practices Act (FCPA) atau UK Bribery Act.
Pemakaian standard ini juga memberi kelebihan dari
segi membantu perniagaan mematuhi peraturan
anti-rasuah antarabangsa, serta menghindar dari
pengaruh yang mendatangkan risiko kepada imej,
reputasi dan prestasi kewangan syarikat.

Skop MS ISO 37001:2016 .:..

Standard ini menetapkan dasar anti-rasuah, penilaian
risiko, kawalan kewangan, latinan berkala, dan mekanisme

pelaporan dalam organisasi.

MS ISO 37001:2016 juga merupakan sebuah sistem kawalan
dalaman untuk sesebuah organisasi bagi mengesan,
mencegah, mengendalikan, menguatkuasa, menilai
serta menambahbaik langkah pengurusan anti-rasuah
secara berkesan. la merupakan satu instrumen yang
fleksibel dan dapat disesuaikan dengan risiko rasuah
yang mungkin dihadapi oleh organisasi.

Standard ini merangkumi pelaksanaan dasar anti-
rasuah yang dijadikan sebagai asas keseluruhan sistem,
penilaian risiko projek serta rakan perniagaan, dan
pelaksanaan kawalan kewangan serta bukan kewangan
melalui pengauditan dan penyimpanan rekod secara
telus. Selain itu, organisasi juga dikehendaki menjalankan
latihan berkala, memastikan komunikasi berterusan dan
jelas mengenai polisi anti-rasuah, serta menyediakan
mekanisme pelaporan yang berintegriti bagi membolehkan
kakitangan melaporkan aktiviti mencurigakan dengan
selamat.

Selain dari itu, MS ISO 37001:2016 juga memfokuskan kepada tindakan korektif dan proses
penambahbaikan berterusan untuk memastikan sistem ini kekal efektif dan relevan dalam

usaha pencegahan rasuah.

Standard ini terpakai kepada semua pihak dalam organisasi, daripada Pengurusan Tertinggi
sehingga kakitangan dan rakan perniagaan. Sistem ini juga melarang sebarang bentuk
penawaran, janji, pemberian, atau penerimaan rasuah, sama ada secara langsung atau

melalui pihak ketiga.

Menerusi kerangka kerja yang menyeluruh, MS ISO 37001:2016 mampu memastikan organisasi
dapat menangani rasuah dengan lebih berkesan dan mempromosikan perniagaan yang
lebih telus serta beretika jika diomal secara teratur.

Kelebihan bagi
Syarikat yang

Menerima
Pakai MS ISO
37001:2016

Organisasi yang menerima pakai MS ISO 37001:2016
mempunyai kelebihan dalam mengenal pasti,
mencegah, dan menangani risiko rasuah dengan
lebin efektif, sekali gus melindungi mereka daripada
risiko yang boleh menjejaskan reputasi. Pemakaian
standard ini juga membantu organisasi dalam
kepematuhan undang-undang khususnya undang-
undang anti-rasuah di dalam bidang operasi mereka,
dan secara tidak langsung boleh mengelakkan
daripada dikenakan denda, hukuman penjara dan
penalti serta tindakan sekatan perniagaan yang
dikaitkan dengan ketidakpatuhan.

Selain itu, pelaksanaan ISO ini memperkukuhkan
tatakelola dan tadbir urus korporat melalui
pengamalan ketelusan, akauntabiliti, dan kawalan
dalaman yang kukuh, yang membolehkan organisasi
beroperasi dengan lebih cekap dan berintegriti.
Pada masa yang sama, menerima pakai standard
antarabangsa ini boleh meningkatkan kredibiliti
organisasi di mata pihak berkepentingan, pelabur,
dan rakan niaga, seterusnya meningkat kepercayaan
untuk kerjasama perniagaan di masa hadapan. Selain
itu, standard ini juga akan memastikan organisasi
mempunyai kawalan dalaman yang teguh untuk
melawan rasuah, yang merupakan elemen kritikal
dalam memastikan tadbir urus yang baik.

Tatakelola dan tadbir urus yang baik juga adalah salah
satu daripada tiga komponen utama Environmental,
Social and Governance (ESG). Dengan pelaksanaan
MS ISO 37001:2016, organisasi menunjukkan komitmen
mereka bagi mencapai tatakelola dan tadbir
urus yang telus dan beretika, lantas berupaya
meningkatkan kepercayaan pelabur dan pihak
berkepentingan.

Dengan mengintegrasikan standard ini ke dalam
amalan tatakelola dan tabir urus baik mereka,
organisasi dapat memenuhi keperluan pelaporan
ESG yang ditetapkan oleh Bursa Malaysia, khususnya
dalam aspek tatakelola dan tadbir urus. Ini bukan
sahaja dapat membantu dalam pematuhan
tetapi juga meningkatkan reputasi dan daya saing
organisasi di pasaran.

Selain itu, standard MS ISO 37001:2016 turut membantu
organisasi mematuhi Seksyen 17A Akta SPRM, yang
telah memperkenalkan konsep liabiliti korporat dalam
kegagalan mencegah rasuah. Sesebuah organisasi
boleh menggunakan pelaksanaan MS ISO 37001:2016
sebagai bukti bahawa mereka telah mengambil
langkah yang mencukupi untuk mencegah rasuah
dalam operasi dan urus niaganya, dan sebagai
pembelaan terhadap tindakan undang-undang
yang dihadapi berkaitan rasuah.

Sesungguhnya, pelaksanaan MS ISO 37001:2016
memerlukan komitmen penuh daripada semua
pihak dalam suatu organisasi sama ada Kerajaan
atau swasta, khususnyailtizam daripada Pengurusan
Tertinggi untuk memastikan sistem pengurusan
anti-rasuah diintegrasikan dengan baik ke dalam
operasi harian. Impak yang nyata dan signifikan
sukar diperolehi sekiranya pengurusan tidak
bersungguh-sungguh atau hanya melaksanakan
standard ini sebagai langkah “kosmetik”. Tanpa
sokongan kepimpinan, usaha anti-rasuah dalam
organisasi mungkin hanya bersifat formaliti tanpa
penghayatan, pengawasan atau pelaksanaan
sebenar.

MS ISO 37001:2016 juga merupakan satu langkah
jangka panjang dan sistem ini mengkehendaki
pemantauan dan penambahbaikan berterusan dalam
menangani risiko rasuah yang sentiasa berubah
mengikut peredaran masa. Berikut merupakan
kelebihan-kelebihan lain sistem ini selain daripada
perkara yang telah dinyatakan di atas yang boleh
melindungi organisasi dengan lebih berkesan:

1. Pengesanan Awal dan Tindakan Proaktif:

Pemantauan berterusan membolehkan organisasi
mengesan tanda-tanda awal berlakunya rasuah
atau amalan tidak beretika sebelum ia menjadi
masalah besar dan kronik. Melalui audit berkala,
penilaian risiko rasuah yang dinamik, dan sistem
pengawasan dalaman yang mantap, organisasi
dapat mengenal pasti kelemahan di dalam sistem
pentadbiran yang mungkin dieksploitasi atau
dimanipulasi untuk ditangani dengan segera. Ini
membolehkan organisasi bertindak pantas dalam
mengecilkan atau menutup jurang kewujudan
rasuah, sekali gus mengurangkan risiko kewangan
atau risiko reputasi.

2. Penyesuaian Terhadap Perubahan Undang-
Undang:

Tuntutan dunia perniagaan dan perundangan anti-
rasuah sentiasa berubah. Oleh itu, pemantauan yang
berterusan adalah penting untuk memastikan polisi
dan prosedur anti-rasuah organisasi sentiasa sejajar
dengan perubahan undang-undang tempatan dan
antarabangsa. Sebagai contoh, undang-undang
seperti Seksyen 17A Akta SPRM memerlukan langkah
pencegahan yang sentiasa dikemas kini, dan
pemantauan secara berkala akan memastikan
organisasi mematuhi semua syarat dan keperluan
terkini ini.

3. Peningkatan Keberkesanan Sistem:

Pemantauan dan penilaian berterusan membantu
organisasi untuk mengenal pasti apa yang berfungsi
dengan baik dan apa yang perlu diperbaiki. Proses
penambahbaikan berterusan ini memastikan bahawa
sistem pengurusan anti-rasuah sentiasa relevan
dan efektif, meningkatkan kecekapan keseluruhan
dalam pencegahan rasuah serta mengurangkan
risiko rasuah bagi sesebuah organisasi.

4. Pengukuhan Budaya Integriti:

Pelaksanaan MS ISO 37001:2016 juga membantu
dalam membangunkan dan mengukuhkan budaya
integriti di dalam organisasi. Komitmen berterusan

untuk memantau dan memperbaiki sistem anti-
rasuah menunjukkan kepada kakitangan, rakan
niaga, dan pihak berkepentingan bahawa organisasi
mengambil serius isu rasuah. Ini akan meningkatkan
akauntabiliti di semua peringkat dan mewujudkan
persekitaran yang lebih telus dan beretika.

5. Mengelakkan Kegagalan Sistem dan Kerosakan
Reputasi:

Sistem yang tidak dipantau atau diperbaiki secara
berkala mungkin menjadilapuk atau tidak relevan
dan meningkatkan risiko rasuah. Pemantauan
teliti mengelakkan kegagalan sistem yang boleh
mengakibatkan insiden besar seperti salah guna
kuasa, penyelewengan atau rasuah, yang boleh
merosakkan reputasi dan kedudukan kewangan
sesebuah organisasi.

Di Malaysia, organisasi yang menerima pakai MS
ISO 37001:2016 di dalam operasi dan urus niaga
mereka juga dilihat sebagai menyokong aspirasi
Kerajaan untuk memerangi rasuah, selari dengan
hala tuju NACS. Ini akan membantu meletakkan
nama organisasi berkenaan sebagai entiti yang
berintegriti, menyumbang kepada usaha negara
dalam mencapai persekitaran perniagaan yang
bersih, lebih telus dan beretika.

www.abmsmy.org



Meneruskan Aspirasi Kerajaan Melalui
Pembanterasan Rasuah

Pelaksanaan MS ISO 37001:2016 merupakan langkah penting bagi organisasi dalam usaha membanteras
rasuah dan memperkukuhkan integriti dalam operasi dan urus niaga. Dengan menyediakan kerangka
kerja yang menyeluruh untuk mengenal pasti, usaha untuk mencegah, dan menangani risiko rasuah,
standard ini membantu organisasi, baik di sektor awam ataupun swasta, untuk beroperasi dengan lebih
telus dan beretika. Dalam menghadapi fenomena rasuah yang semakin meruncing, kerjasama di antara
kerajaan, organisasi, dan masyarakat amat diperlukan untuk membina persekitaran yang bebas daripada
pengaruh rasuah.

Selain itu, terdapat tanggapan yang perlu diperbetulkan di kalangan pengamal sistem ini dan masyarakat,
iaitu sentimen yang menyatakan bahawa sekiranya sesebuah organisasi melaksanakan sistem ini, maka
organisasi tersebut akan bebas selamanya daripada risiko rasuah. Sentimen yang kurang tepat ini boleh
menimbulkan tanggapan negatif terhadap keberkesanan sistem, terutamanya apabila salah guna
kuasa, penyelewengan dan sogokan masih berlaku di dalamorganisasi yang mempunyai pensijilan MS
ISO 37001:2016. Sebaliknya, perlu difahami bahawa pemakaian sistem ini penting bagi mengesan rasuah
di dalam pentadbiran sesebuah organisasi dengan efektif.

Lebih penting lagi, penerapan standard ini dapat
membantu kerajaan Malaysia dalam usaha
memperbaiki skor Indeks Persepsi Rasuah (CPI)
di masa hadapan. Selain daripada meningkatkan
keyakinan pelabur dan pihak berkepentingan,
pengoperasian organisasi dengan berintegriti
juga mencipta ekosistem perniagaan yang lebih
bersih dan kompetitif. Oleh itu, kesemua pihak perlu
memainkan peranan masing-masing dan sentiasa
meningkatkan usaha untuk menghapuskan rasuah
demi masa depan negara yang lebih cerah dan
berintegriti.

Disediakan Oleh:

Demi mencapai matlamat ini, sokongan dan
komitmen daripada pihak pengurusan tertinggi
adalah sangat penting. Usaha ini bukan sahaja
memerlukan pematuhan kepada standard tetapi juga
memerlukan perubahan budaya dalam organisasi
untuk menjadikan integriti sebagai nilai teras.
Dengan pelaksanaan MS ISO 37001:2016, organisasi
tidak hanya melindungi diri mereka daripada
risiko undang-undang tetapi juga menyumbang
kepada pembangunan masyarakat yang lebih adil
dan beretika dan kea rah pengamalan tatakelola
yang lebih baik.

Persatuan Pengamal Sistem Pengurusan Anti-Rasuah Malaysia
(Association of Anti-Bribery Management System Malaysia)

